
CATECHISME DOU BON FELIBRE

L’autour d’aqueste librihoun es proun estouna de tout lou chamatan que se i’es fa à l’entour.
Mai ço que l’a estabousi es la pousture de cat de-revès qu’an presso contro éu dous journau felibren
di miéus grana.
Pamens i’avié qu’à legi plan-plan e sènso passioun aquésti quàuqui pajo, pèr s’assegura que l’Autour
noun avié vougu afrounta ni treboula, encaro mens mespresa la fe e li crèire de proun bon felibre sis
ami.
Ié rèsto à dire que noun a nimai agu la pretencioun de presenta aqueste Catechisme coume óuficiau e
definitiéu. Eu pènso, coume l’a dejà di lou Capoulié, que lou Consistòri soulet a lou dre de redegi e
d’adóuta, se lou crèis necite, lou Catechisme dóu Felibrige.
Acò di, saludo li fraire, repren la fusto e remounte sus la tintèino.

